ԱՄՓՈՓԱԹԵՐԹ

«ՆՈՐՔ» ՀՈԳԵԲՈՒԺԱԿԱՆ ԿԵՆՏՐՈՆ» ԵՎ «ՆՈՒԲԱՐԱՇԵՆ» ՀՈԳԵԲՈՒԺԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ՄԻԱՁՈՒԼՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ԵՎ «ՀՈԳԵԿԱՆ ԱՌՈՂՋՈՒԹՅԱՆ ՊԱՀՊԱՆՄԱՆ ԱԶԳԱՅԻՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՍՏԵՂԾԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1.
	ՀՀ կառավարությանն առընթեր պետական եկամուտների կոմիտե
գրություն թիվ 01/11-1/28289-17 առ 03.08.2017թ.
	«Բաժնետիրական ընկերությունների մասին» ՀՀ օրենքի 12-րդ հոդվածի 5-րդ մասի համաձայն՝ Հայաստանի Հանրապետությանը պատկանող բաժնետոմսերով ընկերությունների հիմնադրման մասին կառավարության որոշումը պետք է պարունակի դրույթ ընկերության հիմնադրի անունից հանդես եկող պետական կառավարման մարմնի մասին: Նույն հոդվածի 3-րդ կետով սահմանված մյուս լիազորությունները կառավարության կողմից կարող են վերապահվել համապատասխան պետական կառավարման մարմնին: Հաշվի առնելով վերոգրյալը՝ առաջարկում ենք Նախագծի 3-րդ կետով սահմանված լիազորությունների վերապահումը նախատեսել ՀՀ առողջապահության նախարարությանը, այլ ոչ թե՝ նախարարին:
	Ընդունվել է, կատարվել է համապատասխան փոփոխություն:

	2.
	ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալություն գրություն թիվ 13/13791-17 առ 04.08.2017թ.
	Ի պատասխան Ձեր՝ 31.07.2017 թվականի թիվ ԼԱ/11-2/9683-17 գրության,  հայտնում եմ, որ ««Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին»  Հայաստանի Հանրապետության  կառավարության  որոշման նախագծի 1-ին կետում ««Հոգեկան առողջության պահպանման ազգային կենտրոն» փակ բաժնետիրական ընկերության» բառերը փոխարինել «, ստեղծելով  «Հոգեկան առողջության պահպանման ազգային կենտրոն» փակ բաժնետիրական ընկերություն» բառերով:

	Ընդունվել է, կատարվել է համապատասխան փոփոխություն:

	3.
	ՀՀ ֆինանսների նախարարություն գրություն թիվ 01.1/9-1/14291-17 առ 07.08.2017թ.
	«Իրավական ակտերի մասին» ՀՀ օրենքի 2-րդ հոդվածի 3-րդ մասի 2-րդ պարբերության համաձայն՝ իրավական ակտը համարվում է նորմատիվ, եթե պարունակում է թեկուզ մեկ իրավական նորմ: Նույն հոդվածի 4-րդ մասի համաձայն՝ իրավական նորմն օրենքով սահմանված դեպքերում և սույն օրենքով սահմանված կարգով` ՀՀ ժողովրդի, ՀՀ պետական կամ տեղական ինքնակառավարման մարմինների` իրենց լիազորությունների շրջանակում ընդունած վարքագծի կանոնն է, որն ունի ժամանակավոր կամ մշտական բնույթ, նախատեսված է մեկանգամյա կամ բազմակի կիրառման համար և պարտադիր է անորոշ կամ որոշակի (բայց ոչ անհատական) անձանց համար:

Հիմք ընդունելով վերոգրյալը՝ առաջարկում ենք Նախագիծը ներկայացնել որպես նորմատիվ բնույթ ունեցող իրավական ակտ:

	Չի ընդունվել:
Նախագիծը համապատասխանում է «Իրավական ակտերի մասին» ՀՀ օրենքի 2-րդ հոդվածի 5-րդ մասի պահանջներին:
Բացի այդ հարկ է նշել, որ «Նորք» հոգեբուժական կենտրոն» ՓԲԸ-ն ստեղծվել է «Հայաստանի Հանրապետության առողջապահության նախարարության «հոգեբուժական բժշկական կենտրոն» փակ բաժնետիրական ընկերությունը վերակազմակերպելու մասին» ՀՀ կառավարության 2013 թվականի դեկտեմբերի 12-ի N 1390-Ա անհատական իրավական ակտով:



	
	
	Հարկ է նկատի ունենալ, որ «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունների (այսուհետ` Ընկերություններ) մոտ առկա են մինչև 2017թ. հունվարի 1-ն ընկած ժամանակահատվածում իրականացրած գործունեության արդյունքներով ՀՀ պետական բյուջե վճարման ենթակա շահութաբաժնի չմարված պարտավորություններ (ներառյալ դրանք սահմանված ժամկետին չմարելու համար ՀՀ օրենսդրու¬թյամբ նախատեսված կարգով հաշվարկված տոկոսների գումարը), որոնք Նախագծի ընդունման դեպքում ենթակա կլինեն վճարման մինչև որոշումն ուժի մեջ մտնելը, այլապես այդ պարտավորություններն իրավահաջորդության կարգով կանցնեն «Հոգեկան առողջության պահպանման ազգային կենտրոն» ՓԲԸ-ին: 

Միաժամանակ, հաշվի առնելով այն հանգամանքը, որ չկատարված պարտավորությունների մասով գործող օրենսդրության համաձայն և օրենսդրությամբ սահմանված կարգով տոկոսների հաշվարկումը շարունակվում է` մինչև պարտավորության մնացորդի ամբողջական մարումը, հետևաբար անհրաժեշտ է, որ պարտավորությունների մարման օրվա դրությամբ որպես տույժ հաշվարկված տոկոսների վերջնական գումարային մեծություններն ու դրանցով պայմանավորված մարման ենթակա պարտավորության ընդհանուր ծավալն Ընկերությունները յուրաքանչյուր կոնկրետ դեպքում նախապես (մինչև վճարումներն իրականացնելը) ճշգրտեն ՀՀ ֆինանսների նախարարության հետ:
	ՀՀ քաղաքացիական օրենսգրքի 64-րդ հոդվածի 1-ին մասի համաձայն «Իրավաբանական անձանց միաձուլման դեպքում նրանցից յուրաքանչյուրի իրավունքները և պարտականություններն անցնում են նոր առաջացած իրավաբանական անձին` փոխանցման ակտին համապատասխան»: 
Նախագծով նախատեսվել է, որ «Նորք» հոգեբուժական կենտրոն» և «Նուբարաշեն» հոգեբուժական կենտրոն» ՓԲԸ-ների իրավունքներն ու պարտականությունները անցնում են «Հոգեկան առողջության պահպանման ազգային կենտրոն» ՓԲԸ-ին:

Առկա պարտավորությունները կճշգրտվեն ՀՀ ֆինանսների նախարարության հետ:

	4.
	ՀՀ կառավարությանն առընթեր պետական գույքի կառավարման վարչություն

գրություն թիվ 01/14.12/5100-17 առ 09.08.2017թ.
	Ի պատասխան Ձեր 31.07.2017թ. թիվ ԼԱ/11.2/9683-17 գրության, «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները 
 միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը՝
- Նախագիծն անհրաժեշտ է համապատասխանեցնել տեղեկանք հիմնավորմամբ նախատեսվող գործողություններին՝ մասնավորապես «Նորք» հոգեբուժական կենտրոն» ՓԲԸ-ի անշարժ և շարժական գույքի օտարման գործընթացին, որոշման նախագծով սահմանելով համապատասխան դրույթներ:

	Չի ընդունվել:
Որոշման նախագծով նախատեսվել է, որ «Նորք» հոգեբուժական կենտրոն» և «Նուբարաշեն» հոգեբուժական կենտրոն» ՓԲԸ-ների իրավունքներն ու պարտականությունները անցնում են «Հոգեկան առողջության պահպանման ազգային կենտրոն» ՓԲԸ-ին: Այդ իրավունքները ներառում են նաև շարժական ու անշարժ գույքի նկատմամբ գույքային իրավունքները: Գույքը (շարժական կամ անշարժ) հետագայում օտարելու նպատակահարմարության դեպքում` համապատասխան որոշմանը կից կներկայացվեն լրացուցիչ հիմնավորումներ:  

	
	
	- տեղեկանք հիմնավորման մեջ ցանկալի է նշել ընկերությունների միաձուլումից հետո աշխատակիցների սոցիալական երաշխիքների մասին, քանի որ «Նորք» հոգեբուժական կենտրոն» ՓԲԸ-ն ունի 124, իսկ Նուբարաշեն» հոգեբուժական կենտրոն» ՓԲԸ-ն՝ 289 աշխատող:

	Ընդունվել է ի գիտություն:

	
	
	Ինչ վարաբերվում է բուն Նախագծին ապա առաջարկում եմ՝

-Նախագծի 3-րդ կետում նշված «նախարարին» բառը փոխարինել «նախարարությանը» բառով:
	Ընդունվել է, կատարվել է համապատասխան փոփոխություն:

	
	
	-Նախագծում անհրաժեշտ է սահմանել նոր ստեղծվող «Հոգեկան առողջության պահպանման ազգային կենտրոն» ՓԲԸ-ի կանոնադրական կապիտալի չափը՝ բաժնետոմսերի անվանական արժեքը, դրանց  քանակը:
	Ընդունվել է, կատարվել է համապատասխան փոփոխություն:

	5.
	ՀՀ արդարադատության նախարարություն

գրություն թիվ 04/14/14994-17 առ 27.08.2017թ.
	«Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն:

	6.
	ՀՀ կառավարությանն առընթեր անշարժ գույքի կադաստրի պետական կոմիտե գրություն թիվ ՄՍ/5242-17 առ 25.08.2017թ.
	Ձեր 24.08.2017թ. թիվ ԼԱ/11.2/10626-17 գրությամբ ներկայացված ««Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» Հայաստանի Հանրապետության կառավարության որոշման  նախագծի  վերաբերյալ առաջարկություններ կամ առարկություններ չունենք:
	Ընդունվել է ի գիտություն:


